
REPUBLIKA E SHQIPËRISË 

 KOMISIONI I PROKURIMIT PUBLIK  

   

Nr. 858/9 prot.                                                       Datë 09.06.2023  

   

V E N D I M 

Nr. 490/2023 

 

Komisioni i Prokurimit Publik, i përbërë nga: 

 

Jonaid Myzyri   Kryetar 

Fiorent Zguro    Nënkryetar 

Kreshnik Ternova  Anëtar 

  

Në mbledhjen e datës 09.06.2023 shqyrtoi ankesën me: 

 

Objekt: Shfuqizimi i vendimit tё Komisionit të Vlerësimit të Ofertave 

për kualifikimin e ofertës të paraqitur nga operatori ekonomik 

“Atlantik 3” SHPK në procedurën e prokurimit “Procedurë e 

hapur, e thjeshtuar”, me Nr. REF-60076-02-23-2023 me 

objekt: “Blerje Klori”, me fond limit 2.520.000 lekë pa TVSH, 

zhvilluar në datën 03.04.2023 nga autoriteti kontraktor, 

Shoqëria Rajonale U.K. Dibër Sh.a. 

 

Ankimues:   “Albania Distribution Chemicals” SHPK. 
Rruga e Kavajës, Buka SH.A, Nr.8240, Njësia Nr.6,  Tiranё 

 

Autoriteti Kontraktor:         Ujësjellës Kanalizime Rajoni Dibër Sh.A 
Lagja “Minatori”, Pallati i Kulturës, Bulqizë 

 

Subjekte të Interesuar:  “Atlantik 3” SHPK 
    Autostrada Tiranë-Durrës, Km.10, Rruga dytësore Vorë, Tiranë  

Baza Ligjore:  Ligji nr. 162/2020 “Për Prokurimin Publik”, Vendimi i 

Këshillit të Ministrave nr. 285, datë 19.05.2021 “Për miratimin 

e rregullave të prokurimit publik”, i ndryshuar, Vendimi i 

Komisionit të Prokurimit Publik Nr. 766/2021, datë 13.10.2021 

“Për miratimin e rregullave për organizimin dhe funksionimin 

e Komisionit të Prokurimit Publik”, Neni 4, i Vendimit të 

Komisionit të Prokurimit Publik nr. 500/2020 datë 5.11.2020 

“Rregullore për Marrjen e Masave Organizative për Ushtrimin 

e Veprimtarisë së Institucionit të Komisionit të Prokurimit 

Publik gjatë gjendjes së pandemisë së shkaktuar nga COVID - 

19”. 

Komisioni i Prokurimit Publik, pasi dëgjoi relatorin e çështjes, shqyrtoi parashtrimet me 

shkrim e pretendimet e ankimuesit, dhe pasi diskutoi çështjen në tërësi, 

V ë r e n: 

I 

Vlerësimi paraprak 

I.1. Vlera limit e përllogaritur për procedurën e prokurimit objekt-ankimi është nëni kufirin e 

ulët monetar, ndaj shqyrtimi dhe vendimmarrja do të bëhet nga tre anëtarë, në përputhje me 

pikën 1, të nenit 30 të ligjit nr. 162/2020 “Për prokurimin publik” dhe Rregullat e Prokurimit 

Publik. 

I.2. Operatori ekonomik ka prima facie interes në këtë procedurë prokurimi dhe për këtë 

arsye legjitimohet për të paraqitur ankesë në lidhje me të. 

I.3. Operatori ekonomik ankimues ka paraqitur ankesë pranë autoritetit kontraktor dhe  

njëherazi pranë Komisionit të Prokurimit Publik, në përputhje me kërkesat e përcaktuara në 

ligjin nr. 162/2020 “Për prokurimin publik”. 

I.4. Ankimuesi ka respektuar afatet ligjore të paraqitjes së ankesës pranë autoritetit kontraktor 

dhe Komisionit të Prokurimit Publik. 

  

II 

Rrethanat e çështjes 

 

II.1. Në datën 24.02.2023, është publikuar në Sistemin e Prokurimeve Elektronike procedura 

e prokurimit “Procedurë e hapur, e thjeshtuar”, me Nr. REF-60076-02-23-2023 me objekt: 

“Blerje Klori”, me fond limit 2.520.000 lekë pa TVSH, zhvilluar në datën 03.04.2023 nga 

autoriteti kontraktor, Shoqëria Rajonale U.K. Dibër Sh.a.   

 

II.2. Në datën 12.04.2023, autoriteti kontraktor ka njoftuar operatorët ekonomikë pjesëmarrës 

me anë të sistemit të prokurimeve elektronike (S.P.E.), mbi rezultatet e vlerësimit të 

Komisionit të Vlerësimit të Ofertave si vijon: 

-  “Atlantik 3” SHPK     2.090.400 lekë, kualifikuar 

- “Albania Distribution Chemicals” SHPK  2.164.800 lekë, kualifikuar 

  

II.3. Në datën 20.04.2023, autoriteti kontraktor ka publikuar njoftimin e fituesit për 

procedurën e prokurimit në sistemin elektronik të prokurimeve.  

 

II.4. Në datën 20.04.2022 pranë Komisionit të Prokurimit Publik, është administruar ankimi 

elektronik me nr. A/2023/3045, si dhe nr. protokolli 858/2023 datë 24.04.2023 e operatorit 

ekonomik “Albania Distribution Chemicals” SHPK për procedurën e prokurimit “Procedurë 

e hapur, e thjeshtuar”, me Nr. REF-60076-02-23-2023 me objekt: “Blerje Klori”, me fond 

limit 2.520.000 lekë pa TVSH, zhvilluar në datën 03.04.2023 nga autoriteti kontraktor, 

Shoqëria Rajonale U.K. Dibër Sh.a. 

Nga shqyrtimi paraprak i ankesës të sipërcituar, u konstatua se objekti i ankesës lidhet me 

vendimmarrjen e Komisionit të Vlerësimit të Ofertave mbi kualifikimin e ofertës të paraqitur 

nga operatori ekonomik “Atlantik 3” SHPK. 

 

II.5. Në përputhje me nenin 112 “Veprimet paraprake” të Ligjit nr.162/2020 “Për Prokurimin 

Publik”, Komisioni i Prokurimit Publik me marrjen e ankesës, e publikoi atë në bazën e të 

dhënave të tij, e cila përmban të dhëna për: a) ankimuesin, adresën dhe NUIS-in; b) të dhëna 

të plota për procedurën e prokurimit (objekt, numër reference, fond limit, datën e zhvillimit të 

procedurës), si dhe është publikuar formulari i publikimit nr. 858/2 prot datë 25.04.2023, me   

kriteret për të cilat operatori ekonomik ankimues “Albania Distribution Chemicals” SHPK   

pretendon se nuk përmbushen nga operatori ekonomik “Atlantik 3” SHPK, pjesëmarrës në 

procedurën e prokurimit. 

 

II.6. Në datën 26.04.2023 është protokolluar në Komisionin e Prokurimit Publik me nr. 858/3 

prot., formulari i paraqitjes së argumentave nga  operatori ekonomik i interesuar  “Atlantik 3” 

SHPK, në përputhje me nenin 113 ligji Nr. 162/2020 për prokurimin publik. 

 

II.7. Në datën 05.05.2023 është protokolluar në Komisionin e Prokurimit Publik me nr. 858/4 

prot., shkresa e operatorit ekonomik ankimues “Albania Distribution Chemicals” SHPK me 

datë 03.05.2023 me objekt: “Kërkesë”, me anë të së cilës informohet KPP-ja për faktin se 

autoriteti kontarktor nuk e ka trajtuar ankesën e këtij të fundit. 

 

II.8. Në datën 05.05.2023 është protokolluar në Komisionin e Prokurimit Publik me nr. 858/5 

prot.,  shkresa e autoritetit kontraktor  nr. 395 prot., datë 03.05.2023  me objekt: “Vënie në 

dijeni”, me anë të së cilën informohet KPP-ja se ankesa e operatorit ekonomik “Albania 

Distribution Chemicals” SHPK nuk është administruar pranë autoritetit kontraktor në asnjë 

nga format e parashikuara nga LPP.   

 

II.9. Me shkresën nr. 395/1 prot., datë 08.05.2023, me objekt: “Mbi kërkesën e OE Albaia 

Distribution Chemicals”, protokolluar në KPP me nr. 858/6 prot., datë 10.05.2023 autoriteti 

kontraktor informon këtë komision për ecurinë e procedurës së prokurimit, në kushte kur nuk 

është administruar ankesë pranë autoritetit kontraktor. 

 

II.10. Në datën 11.05.2023 është protokolluar në Komisionin e Prokurimit Publik me nr. 

858/7 prot., shkresa e operatorit ekonomik ankimues me objekt: “Ankesa A/2023/3045”,  me 

datë 10.05.2023, me anë të së cilës ankimuesi kërkon marrjen në shqyrtim të ankesës së 

paraqitur prej tij.  

  

II.11. Në datën 22.05.2023 është protokolluar në KPP me nr. 858/8 prot.,  shkresa e autoritetit 

kontraktor nr. 435 prot., datë 19.05.2023 me anë të së cilës kërkohet mundësia e sqarimit dhe 

vijimësia e procedurave të larpërmendura [...]. 

 III 

 

Komisioni i Prokurimit Publik 

pas shqyrtimit të ankesës, dokumentacionit bashkëngjitur saj, si dhe informacionit e 

dokumentacionit të paraqitur nga autoriteti kontraktor 

 

Arsyeton 

 

III.1. Lidhur me pretendimin e operatorit ekonomik ankimues “Albania Distribution 

Chemicals” SHPK,  se: “Me qëllim vërtetimin se produkti objekt prokurimi “Hipoklorit 

Natriumi”, është prodhuar nga prodhues të liçencuar, dhe se është në përputhje me 

specifikimet teknike e standartet e kërkuara, Operatori Ekonomik (Ofertuesi) duhet të 

paraqesë dokumentacionin si më poshtë: 

Në rast se ofertuesi nuk është vetë prodhues, duhet të paraqesë: 

- Lejen e importit të lëshuar nga Komisioni i Liçensave pranë Ministrisë së 

Shendetësisë për llojin e kimikatit, në rast se ofertuesi është vetë importues, dhe në rast 

se nuk është vetë importues, duhet të paraqesë kontratën e furnizimit me një importues 

të këtij malli i cili disponon lejen e importit.   

Autoriteti Kontraktor ne kriterin e siper cituar ka kerkuar Lejen e importit ne rastet kur 

Operatori Ekonomik eshte vete importues dhe ne rast se nuk eshte vete importues duhet 

paraqese kontraten e furnizimit me nje importues te ketij malli i cili disponon lejen e importit. 

Operatori Ekonomik “Atlantik 3” SHPK ne proceduren e prokurimit “Blerje Klor”, te 

zhvilluar nga Autoriteti Kontriktor “Shoqeria Rajonale Ujesjelles Kanalizime Diber” SH.A, 

ka paraqitur lejen e importit me Date 3.12.2018, me Nr Prot 28, pra qe eshte vete importues. 

Ky autorizim ka patur nje afat vlefshemerie per 6 muaj. Me daljen e Vendim e ri Nr 933, Date 

25.11.2020, vleshmeria e ketij autorizimi eshte zgjatur me 2 vite. Po ju vendosim ne 

dispozicion leje e imporit te hedhur ne kete procedure te Operatorit Ekonomik “Atlantik 3” 

dhe lejen e hedhur te Operatorin tone per te bere krahasimet. Sic shihet qarte leja e importit 

te OE “Atlantik 3”, te leshuar nga Komisioni i Licensave prane Ministrise se Shendetesise 

per llojin e kimikatit e ka te pa rinovuar, konkretisht autorizimi eshte leshuar me date 

03.12.2018 me afat vlefshmerie 6-te muaj”, Komisioni i Prokurimit Publik vëren se:  

 

III.1.1. Në shtojcën 7 “Kriteret e vecanta të kualifikimit”, “Kapaciteti teknik”, pika  2.3.4. e 

dokumentave të tenderit rezulton se nga ana e autoritetit kontraktor është parashikuar 

plotësimi i kërkesës si më poshtë vijon:  

2.3.4 Me qëllim vërtetimin se produkti objekt prokurimi “Hipoklorit Natriumi”, është 

prodhuar nga prodhues të liçencuar, dhe se është në përputhje me specifikimet teknike e 

standartet e kërkuara, Operatori Ekonomik (Ofertuesi) duhet të paraqesë dokumentacionin si 

më poshtë: 
 

1. Në rast se ofertuesi është vetë prodhues, duhet të paraqesë: 

- Çertifikatën që vërteton konformitetin e produktit me standardin SSH EN 901: 2013 

“Kimikate që përdoren për trajtimin e ujërave të destinuara për konsum njerëzor” 



 

 5  

 

- Leje mjedisore e tipit A të lëshuar nga Ministria e Mjedisit për kimikatin e kërkuar. 

2. Në rast se ofertuesi nuk është vetë prodhues, duhet të paraqesë: 

- Autorizim të prodhuesit për ofertuesin ose autorizim për ofertuesin nga distributori i 

autorizuar prej prodhuesit ose që ka lidhur Marrëveshje Bashkëpunimi me 

prodhuesin (ose ekuivalenti i tij/saj) sipas ligjit, përpara noterit. Gjithë këto 

dokumente duhet të kenë afat vlefshmërie për gjithë kohëzgjatjen e kontratës të kësaj 

procedure prokurimi, i cili duhet të përmbajë të dhëna të plota të prodhuesit si: 

telefon, fax, e-mail, ëebsite, kjo e nevojshme për Autoritetin Kontraktor në rast 

verifikimi  nga ana e tij. Ku në rast se autorizimi është lëshuar nga distributori duhet 

të paraqitet edhe Autorizimi/ Marrëveshja e bashkëpunimit midis distributorit dhe 

prodhuesit, e cila duhet të jetë e vlefshme në datën e zhvillimit të tenderit. 

- Çertifikatën e origjinës, cilësisë dhe Skedë teknike të lëshuara nga institucione të 

autorizuara ose nga prodhuesi, që vërtetojnë pajtueshmërinë e produktit të prodhuar 

me specifikimet teknike dhe standartet e kërkuara. 

- Lejen e importit të lëshuar nga Komisioni i Liçensave pranë Ministrisë së 

Shendetësisë për llojin e kimikatit, në rast se ofertuesi është vetë importues, dhe në rast 

se nuk është vetë importues, duhet të paraqesë kontratën e furnizimit me një importues 

të këtij malli i cili disponon lejen e importit.   

 

III.1.2 Nga verifikimet e kryera në Sistemin e Prokurimeve Elektronike, Komisioni i 

Prokurimit Publik konstatoi se, në funksion të plotësimit të kriterit të mësipërm, operatori 

ekonomik “Alantik 3” SHPK ka dorëzuar dokumentacionin e mëposhtëm: 

1. Autorizim prodhuesi me datë 28.03.2023, lëshuar nga kompania “2 AT” Chemicals 

SHPK për Shoqërinë Rajonale Ujësjellës Kanalizime Dibër  SH.A, ku thuhet 

shprehimisht: “Kompania  “2 AT” SHPK [...] autorizon  “Atlantik 3” SHPK [...] të 

paraqesë një ofertë, të negociojë dhe të nënshkruajë një marrëveshje me ju në 

përputhje me prokurimin  me nr.ref-60076-02-23-2023, i cili përfshin  artikullin e 

mëposhtëm  që është i prodhuar në Shqipëri nga firma “2AT” SHPK. 

Hipoklorit Natriumi 12-15% sasia: 24.880 litra. 

Asnjë kompani tjetër, me përjashtim të  “Atlantik 3”,  SHPK  [...] nuk është e 

autorizuar të ofrojë, të negociojë dhe të lidhë kontratë për artikullin tonë të 

lartpërmendur. Kompania  “2AT” SHPK, nëpërmjet këtij dokumenti jep garanci të 

plotë në përputhje me KPK në lidhje me artikullin e ofruar nga kompania “Atlantik 

3” SHPK [...], duke përfshirë edhe furnizimin dhe lëvrimin në përputhje me 

prokurimin me nr.ref- 60076-02-23-2023”.  

2. Skedë teknike, lëshuar nga kompania “2AT” SHPK 

3. Certifikatë origjine me datë 30.03.2023, lëshuar nga  “2 AT” SHPK për produktin 

“Hipoklorit Natriumi”. 

4. Certifikatë cilësie, lëshuar nga “2 AT” SHPK për produktin  “Hipoklorit Natriumi”. 

5. Leje mjedisi e tipit A  për subjektin “2 AT” SHPK 

 

III.1.3. Në nenin 77, pikat 1 dhe 3 të ligjit nr. 162/2020 “Për prokurimin publik”, 

parashikohet shprehimisht se:  

“1. Autoritetet ose entet kontraktore përcaktojnë kërkesat për kualifikim për operatorët 

ekonomikë bazuar në: 

a) përshtatshmërinë për të kryer veprimtarinë profesionale; 

b) gjendjen ekonomike dhe financiare; 

c) aftësinë teknike dhe profesionale. 

Kërkesat kufizohen vetëm në ato që janë të përshtatshme për të garantuar që një kandidat ose 

ofertues të ketë kapacitetet juridike, financiare dhe aftësitë teknike e profesionale për të 

zbatuar kontratën që do të jepet. Të gjitha kërkesat duhet të kenë lidhje dhe të jenë 

proporcionale me objektin e kontratës. 

3. Në lidhje me situatën ekonomike dhe financiare, autoritetet ose entet kontraktore mund të 

vendosin kërkesa që garantojnë se operatorët ekonomikë kanë kapacitetin e nevojshëm 

ekonomik dhe financiar për të zbatuar kontratën. 

Për këtë qëllim autoritetet ose entet kontraktore mund të kërkojnë në veçanti që operatorët 

ekonomikë të kenë një xhiro vjetore minimale të caktuar. Gjithashtu, autoritetet ose entet 

kontraktore mund të kërkojnë që operatorët ekonomikë të japin informacione në bilancet e 

tyre vjetore që të tregojnë raportet ndërmjet aktivit dhe pasivit. 

Xhiroja vjetore minimale që kërkohet nga operatorët ekonomikë nuk mund të tejkalojë 

dyfishin e vlerës së parashikuar të kontratës. 

Kur një kontratë ndahet në lote, ky nen zbatohet për çdo lot individual. Megjithatë, autoriteti 

ose enti kontraktor mund të përcaktojë xhiron vjetore minimale që u kërkohet operatorëve, 

duke iu referuar grupeve të loteve, në rast se ofertuesi i suksesshëm merr disa lote që duhet të 

zbatohen në të njëjtën kohë. 

Në rastin e kontratave që bazohen në një marrëveshje kuadër, kërkesa për xhiron minimale 

llogaritet mbi bazën e përmasave maksimale të kontratave specifike që do të zbatohen në të 

njëjtën kohë ose, kur përmasat nuk dihen, mbi bazën e vlerës së parashikuar të marrëveshjes 

kuadër.” 

Ndërsa në nenin 92/3 të LPP-së përcaktohet se:  

“3. Autoriteti ose enti kontraktor, në zbatim të pikës 4 të këtij neni, vlerëson një ofertë të 

vlefshme vetëm nëse ajo është në përputhje me të gjitha kërkesat dhe specifikimet e 

përcaktuara në njoftimin e kontratës dhe në dokumentet e tenderit, pa rënë ndesh me 

përcaktimet e nenit 38 të këtij ligji...” 

 

III.1.4. KPP gjykon, se kriteret për kualifikim vendosen që t’i shërbejnë autoritetit kontraktor 

për të krijuar një panoramë të përgjithshme të kapaciteteve dhe mundësisë së operatorit për 

përmbushje me sukses të kontratës. Në varësi të kontratës dhe volumit të saj autoriteti 

kontraktor përcakton kërkesat e veçanta për kualifikim, të cilat janë të detyrueshme për t’u 

përmbushur nga operatorët ekonomikë pjesëmarrës në procedurat e prokurimit. Operatorët 

ekonomikë janë të detyruar të përgatisin ofertat, në përputhje me kërkesat e përcaktuara në 

dokumentet e tenderit dhe ofertat që nuk përgatiten në përputhje me këto dokumente, duhet të 

refuzohen si të papranueshme. Autoriteti kontraktor, duke qenë se është përfituesi direkt i 

kontratës objekt prokurimi, është në të drejtën e tij të garantohet se operatorët ekonomikë 

pjesëmarrës i plotësojnë kërkesat e cilësisë për produktet që do të ofrojnë, e rrjedhimisht 

është e drejtë e këtij të fundit t’u kërkojë ofertuesve të paraqesin certifikatat e cilësisë. 

Gjithashtu, një ndër parimet kryesore të zhvillimit të procedurës së prokurimit është ai 

barazisë në trajtimin e kërkesave dhe të detyrimeve, që u ngarkohen ofertuesve ose 

kandidatëve, parashikuar nga neni 3 i ligjit nr. Nr. 162/2020 “Për prokurimin publik”. 

Zbatimi i parimit të transparencës, barazisë dhe mosdiskriminimit, janë garancitë kyçe ndaj 

ofertuesve që ofron kuadri ligjor në fuqi. Këto parime ndër të tjera nënkuptojnë, se operatorët 

ekonomikë duhet të jenë në një pozicion barazie, si kur përgatisin ofertat e tyre, ashtu dhe kur 

të vlerësohen ato. Operatorët ekonomikë pjesëmarrës në procedurën e prokurimit, me 

dokumentacionin e dorëzuar, duhet të vërtetojnë, që produkti i ofruar është në përputhje me 

parametrat dhe specifikimet teknike e kërkuara nga autoriteti kontraktor. Operatorët 

ekonomikë ofertues marrin përsipër përmbushjen e specifikimeve teknike/ kritereve të 

përcaktuara në dokumentet e tenderit nga ana e autoriteteve kontraktore, nëpërmjet 

deklaratave dhe dokumentacionit provues në të cilin duhet të faktojnë përputhshmërinë e 

dokumentacionit me kriteret e përcaktuara nga autoriteti kontraktor, në mënyrë që nga ana e 

këtij të fundit të mund të kryhet me lehtësi e saktësi vlerësimi i mallrave apo shërbimeve të 

ofertuara nga operatorët ekonomikë pjesëmarrës, duke përzgjedhur atë ofertues i cili me 

dokumentacionin e dorëzuar garanton përputhshmërinë me kriteret e përcaktuara në DT, e 

rrjedhimisht realizimin me sukses të kontratës objekt-prokurimi. 

 

III.1.5. Nga shqyrtimi i dokumentacionit të paraqitur në tender nga shoqëria “Atlantik 3” 

SHPK, rezulton se shoqëria “Atlantik 3” SHPK ka paraqitur Autorizim prodhuesi me datë 

28.03.2023, lëshuar nga kompania prodhuese “2 AT” Chemicals SHPK e cila  autorizon  

“Atlantik 3” SHPK të paraqesë një ofertë, të negociojë dhe të nënshkruajë një marrëveshje 

me autoritetin kontraktor  në përputhje me kërkesat e dokumentave të tenderit, për artikullin 

Hipoklorit Natriumi 12-15%,  sasia: 24.880 litra, që është i prodhuar në Shqipëri nga firma 

“2AT” SHPK. [...]. Konkretisht në autorizim thuhet: “Kompania  “2 AT” SHPK [...] 

autorizon  “Atlantik 3” SHPK [...] të paraqesë një ofertë, të negociojë dhe të nënshkruajë një 

marrëveshje me ju në përputhje me prokurimin  me nr.ref-60076-02-23-2023, i cili përfshin  

artikullin e mëposhtëm  që është i prodhuar në Shqipëri nga firma “2AT” SHPK. Hipoklorit 

Natriumi 12-15% sasia: 24.880 litra. Asnjë kompani tjetër, me përjashtim të  “Atlantik 3”,  

SHPK  [...] nuk është e autorizuar të ofrojë, të negociojë dhe të lidhë kontratë për artikullin 

tonë të lartpërmendur. Kompania  “2AT” SHPK, nëpërmjet këtij dokumenti jep garanci të 

plotë në përputhje me KPK në lidhje me artikullin e ofruar nga kompania “Atlantik 3” SHPK 

[...], duke përfshirë edhe furnizimin dhe lëvrimin në përputhje me prokurimin me nr.ref- 

60076-02-23-2023”.  Gjithashtu nga ana e shoqërisë “Atlantik 3” SHPK është paraqitur skedë 

sigurie e kompanisë “2AT” Chemicals SHPK e cila ka të përfshirë në Seksionin 7, 

informacion mbi të dhënat fizike dhe kimike të solucionit hipoklorit natriumi  me klor aktiv  

12.4%-13.4%. Përvec këtyre dokumentave është paraqitur Certifikatë origjine me datë 

30.03.2023, lëshuar nga “2 AT” Chemicals SHPK për produktin “Hipoklorit Natriumi” 

(NaOCl), sipas të cilit ky produkt është me origjinë shqiptare  dhe është i përshtatshëm për 

përdorimin dhe trajtimin e ujit të pijshëm, konform normës europiane  EN 901: 2013. Sipas 

kësaj certifikatë, Kompania “2 AT” SHPK  është në përputhje dhe e pajisur  me certifikatat e 

standardeve ISO 9001:2015, ISO 14001: 2015; OHSAS 45001:2018 , PAS 99:2012, ISO 

28001:2007 si dhe është paraqitur  Certifikatë cilësie, datë 30.03.2023, lëshuar nga “2 AT” 

SHPK për produktin  “Hipoklorit Natriumi”.    

Sa më sipër Komisioni i Prokurimit Publik gjykon se shoqëria “Atlantik 3” SHPK ka ofertuar 

në procedurën e mësipërme të prokurimit, me  produktin “Hipoklorit Natriumi”, i cili 

rezulton të jetë prodhuar nga kompania prodhuese “2AT” SHPK,  që është prodhues shqiptar. 

Në të gjitha dokumentat e lartpërmendura, jepen të dhëna mbi prodhuesin si adresa e 

vendndodhjes,  emaili, tel, ëebsite etj, për të mundësuar kontaktimin e tij, në rast nevoje për 

verifikimin e vërtetësisë dhe saktësisë së dokumentacionit të paraqitur në tender.    

Referuar informacionit dhe dokumentacionit të administruar në fashikullin e shqyrtimit 

administrativ Komisioni i Prokurimit Publik gjykon se pretendimi i ngritur nga ana e 

ankimuesit sipas të cilit operatori ekonomik “Atlantik 3”  SHPK ka paraqitur lejen e importit 

me Date 3.12.2018, me Nr Prot 28, pra qe eshte vete importues”, nuk qëndron, pasi shoqëria 

në fjalë nuk e ka paraqitur një dokument të tillë, në kushtet kur prodhuesi është shqiptar dhe 

nuk nevojitet leje importi për produktin “Hipoklorit Natriumi, të prodhuar nga kompania 

shqiptare “2 AT” SHPK.   

Gjithashtu, Komisioni i Prokurimit Publik, sqaron, se përfituesi i drejtpërdrejtë i produktit  të 

kërkuar është vetë autoriteti kontraktor dhe si i tillë ai ka një pozitë të veçantë dhe është 

përgjegjës për ndjekjen dhe monitorimin e zbatimit të kontratës sipas legjislacionit në fuqi, 

kjo bazuar në nenin 124 të LPP-së ku përcaktohet se: “1. Autoriteti ose enti kontraktor ka 

detyrimin të ndjekë zbatimin e kontratës sipas kushteve në bazë të të cilave është nënshkruar, 

për të garantuar se ajo zbatohet në kohën, cilësinë dhe vlerën e përcaktuar, në përputhje me 

kushtet e përcaktuara në dokumentet e tenderit dhe me legjislacionin në fuqi. 2. Për 

monitorimin e zbatimit të kontratës, autoriteti ose enti kontraktor, nisur nga natyra e objektit 

të kontratës dhe kohëzgjatja e zbatimit të saj, harton planin e zbatimit të kontratës, duke 

përfshirë në veçanti çështjet organizative, afatet, çështjet ekonomike e teknike të kontratës së 

nënshkruar, në përputhje me çdo akt tjetër ligjor. 3. Plani i zbatimit të kontratës duhet të 

nënshkruhet nga autoriteti ose enti kontraktor dhe operatori ekonomik brenda 7 ditëve nga 

nënshkrimi i kontratës dhe në çdo rast para fillimit të zbatimit të saj. 4. Çdo modifikim i 

kontratës në përputhje me nenin 127 të këtij ligji, pasqyrohet në planin e zbatimit. 5. 

Autoriteti ose enti kontraktor, në përputhje me planin, ndjek zbatimin e kontratës, 

administron dokumentacionin e monitorimit dhe harton raportet e monitorimit. 6. Rregulla të 

hollësishme për monitorimin e zbatimit të kontratave, sipas tipologjive të tyre, përcaktohen 

nga rregullat e prokurimit publik. Autoriteti kontraktor duhet të kryejë pagesat në favor të 

operatorëve ekonomikë, në përputhje me parashikimet e legjislacionit të fushës në fuqi.”  

Pra është autoriteti kontraktor si organi me interes dhe përgjegjësi për realizimin me sukses të 

kontratës, është pikërisht ai që duhet të monitorojë zbatimin e kontratës për t’u siguruar nëse 

cilësia e produktit të kërkuar është e njëjtë me cilësinë e premtuar në ofertë dhe të përcaktuar 

në kontratë. 

Rrjedhimisht, pretendimi i operatorit ekonomik ankimues nuk qëndron.  

 

Për sa më sipër, në mbështetje të neneve 30, dhe 118 të ligjit nr. 162/2020 “Për Prokurimin 

Publik”, Vendimit të Këshillit të Ministrave nr. 285, datë 19.05.2021 “Për miratimin e 

rregullave të prokurimit publik”, i ndryshuar, Vendimit të Këshillit të Ministrave nr. 261, 

datë 17.03.2010 “Për përcaktimin e tarifës dhe të rregullave për pagimin e saj, në një 

procedurë ankimimi, pranë Komisionit të Prokurimit Publik”, Vendimit të Komisionit të 

